
[109] Sic iurabit Iudeus, ut in litera ista. [k. 88ra] 
 
Quod tu in hac causa reus es, qua te hic idem Christianus vir inculpat, quod te Deus 
adiuvet. Idem Deus, qui celum et terram creavit, aerem et rorem, montes cum vallibus, 
frondes, flores ac gramina. Et si sis reus, quod te terra absorbeat, que Dathan et Abÿron 
absorbuit, et reus fueris, quod venenum et gutta ac lepra invadat, que precibus Elyzeÿ 
Naman Syrum dimisit et Yezsi invasit. Et reus fueris, quod te ignis comburret celestis 
et caducus invadat morbus, et sanguinis invadat fluxus. Et si reus fueris, quod tu 
pereas in tua anima et in tuo corpore et in tuis rebus. Et tibi accident, ut uxori Loth, 
que transmutata est in statuam sive in effigiem salis, dum Sodoma perigit [s] et 
Gomorra. Et reus fueris, quod sinum Abrahe nunquam perveneris, [k. 88rb] et nunquam 
{ad resureccionem} ad resureccionem pervenies, ubi Christiani et Iudei et gentiles 
ante Creatorem omium rerum resurgent. Et si reus fueris, quod te lex deleat, quam 
Deus dedit in monte Synay, quam Deus solus suo scripsit digito supra lapideam 
tabulam, et te confundat omnis scriptura, que scripta est in Quinque Libris Moysy. Et 
si tuum iuramentum non iustum nec mundum fuerit, quod te deleat Adonaÿ et sua 
deitatis potencia.  

